
KE NNA, SE BOIFENG

 …le go bona lešaba la rena le gola ebile le bošego bja
bobedi. Re thabetše se kudu, le go tshepa gore go bile le

nako ye kgolo fa bošegong bja go feta. Morena o šegofaditše
gakaakang! Gomme ga se ka bolela le Ngwanešu Sullivan lehono
go hwetša feela ka fao tirelo ya aletara mafelelong e tlago.
[Ngwanešu Sullivan o re, “Semaka.”—Mor.] Gabotse, ke thabile
kudu go kwa seo. Le a tseba, ge re dira disoulo di phološwe, gona
Modimo o thabile, tšeo ke dilo tša pele.
2 Gomme rena, ka mehla, ge re eya go ba le mašego a se
makae boka a, gobaneng, ka mehla re leka go ba le ditirelo
tša aletara le dilo pele, gobane go ngwadilwe, “Nyakang pele
Mmušo wa Modimo le toko ya Gagwe, gona dilo tše dingwe di
tla oketšwa.” Gomme ke thabetše seo. Gomme bohle re nyaka go
hwetša kgaogelo yohle le Modimo yeo re ka kgonago go e hwetša,
gobane re hloka mogau ohle woo A ka kgonago go o bea godimo
ga rena. Ke ipolelela nnamong.
3 Ge ke sa foše, ke lebeletše Ngwanešu le Kgaetšedi Kidd ba
dutšego fase mo. Ke thabile kudu go go bona.
4 Kebe ke bala bopaki bjo bonnyane bja lena letšatši le lengwe.
Gomme, le a tseba, lena bohle le be le rera Ebangedi mengwaga
ye mehlano pele ke belegwa, gomme ke mokgalabje. Kafao, ka
kgonthe ke—ke hlompha baratani ba bannyane ba, ba kgale fa
go tšwa fa ka Ohio, Ngwanešu le Kgaetšedi Kidd. Go nyakile
bohle ba lena le a ba tseba.
5 O romela fase, gatee ka lebakana, gomme a hwetša sehlopha
se segolo sa mašela a thapelo ao ke a rapeletšego go romela
batho ba gabo bao a tsebago gore ba a babja, gomme o hwetša
mabopaki morago. Feela yo monnyane, mme le papa wa kgale ka
go Ebangedi. Ke thabile kudu go ba bona.
6 Ke hweditše lengwalo bošegong bja go feta go tšwa go
mogwera wa ka, Rosella Griffith fa go tšwa Joliet, Illinois, yo
e bego e le yo mongwe wa digatamoroko tša go tsebalega tša
Amerika, yo a bego a le…Digatamoroko Anonymous ga se di
kgone go mo direla selo, gomme dingaka ka Chicago ga se di
kgone go mo direla selo, gomme bošegong bjo bongwe o tlišitšwe
kopanong, gommeMoya woMokgethwa o utolotše dilo tše tšohle
go yena le go mo fodiša. Gomme bjale ke mošomi wa kgolego ka
Chicago ka mekhukhung, bakeng sa Mmušo wa Modimo.
7 Mogwera wa gagwe yo monnyane, ke a dumela yo motee
o tlišitše yo mongwe, ga ke tsebe gore ke mang, gomme ge ke
sa foše, ke gore, o dutše fale bošegong bjo, le yena lekgoba la
diokobatši, ke a dumela e be e le.



2 LENTŠU LEO LE BOLETŠWEGO

8 Gomme e re, Ngwanešu Sullivan, ge o sa ba tsebe, o swanetše
go tliša mabopaki a bona pele ga batho. Go ka no ba ba bangwe
mo ba ba lego matagwa, le makgoba a diokobatši, le go ya pele,
ba ka kgona go bona se Modimo a kgonago go se dira. “Ga se
sephiri.”

Yoo ke mogatšago, kgaetšedi? Ke thabile kudu go go bona,
ngwanešu wa ka.
9 Gomme kafao, Kriste ka kgonthe o dirile phapano ka
bophelong bjola, ka kgonthe o dirile. Ke go tšwa go di—di dikgao
tša lefase go ya ntlhoreng ya godimodimo ye motho a ka kgonago
go hlahlelwa, go ya kolobetšong ya Moya wo Mokgethwa. “Ga se
sephiri se Modimo a kgonago go se dira.”
10 Gomme o swanetše, ka mekgwa yohle, Ngwanešu Sullivan,
go hwetša bopaki bja bona. Ke na le nnete lena bohle le tla
rata go bo kwa, a le ka se ke? Go bjang go tšwa go diokobatši
go ya go seo a lego sona bjale, mokgethwa wa Modimo, yena le
mogatšagwe.
11 E sego seo feela, ke be ke bolela Rosella o be a le mo—mo
mošomi ka mekhukhung ya Chicago, ke baebangedi mašemong,
ba rera Ebangedi. Ke a le botša, seo se dira pelo ya ka go taboga
ka thabo.
12 Letang go fihla ke hwetša go šikinya diatla tša lena ka
Lehlakoreng le lengwe, moo ke ge re eya go ba le nako ya go
kgahliša. Re ka se swanele go ya gae, gobane re Gae nako yeo.
Gomme letšatši le ka se tsoge la sobela ka go Toropokgolo yela,
aowa, mohlomphegi, ka mehla e tla ba Seetša. Re katanela nako
yela.
13 Gomme bjalo ka ge ke boletše bošegong bja go feta, ge e
sa le ke phološwa, ka mehla ke ikwetše boka ke be ke le ka go
sekatapowana felotsoko, go no ba Sengwe mošola, ge nka no
phafoga go Sona. Re tla, le lengwe la matšatši a, ra tsogela go
kgonthe ya Modimo, gomme re eme ka Bogoneng bja Gagwe, le
go phološwa ka mogau wa Gagwe, re fetogetše go seswantšho sa
Gagwe. Oo, a nako yeo e tla bago!
14 Ke thabile go ba fa bošegong bjo gape, go ba ka kopanelong
le badiredi ba, ba go fapana ba lena, baena ba ka, le Ngwanešu
Sullivan. Gomme ke Mokentuckian, eupša o na le tebalelo
bakeng sa yona, gomme a tla pele le go ba modiredi. Bjale, go
direga go ba gore ke nna Mokentuckian, le nna. Kafao, ke—ke
tla no le laetša go na le bontši bja bona mo. Ke ba bakae ba
tšwago Kentucky, phagamišetša seatla sa gago godimo? A go ne
Mohoosier ka go sehlopha?
15 Mma wa ka ke mong wa ntlo ya bodulo, gomme, goba, o
dirile, gomme nna, letšatši le lengwe, ke ile tlase kua, gomme yo
mongwe le yo mongwe a bilego le yena wa banna ba masomepedi
tharo e be e le Makentuckian. Ke ile godimo kerekeng ya ka,

gomme ke rile, “Bohle go tšwa Kentucky, emelelang,” gomme
phuthego ka moka e emeletše.
16 Gabotse, Kentucky e ne se sengwe seo ba se neetšego go
Morena. Go bile bakgethwa ba bantši ba tšwago Kentucky. Ka
matšatšing a pele, matšatšing a bobulamadibogo ge ba be ba
etla ka dikoloi le dipere, le ka mošola wa dithaba, gomme ba
tšweleditše bareri ba bagolo le bakgethwa ba bagolo baModimo.
E tla emelwa gabotse ka Letagong ge re fihla kua.
17 Bjale, ke a tshepa gore rena, bjalo ka moloko wo o tlago,
lehlogedi go tšwa go bona, gore ga re lewe ke hlong ka
botatemogolo ba rena goba Ebangedi ye ba e rerilego. Gomme a
re emeleng tumelo yeo e kilego ya fiwa bakgethwa, re tlogeleng
dilo tšeo di lego ka morago, a re gateleleng go ya go mmaraka wa
pitšo ya godimo ka go Kriste. Yeo ke tlhologelo ya pelo ya ka, ke
go kopana le pitšo yela ya godimo.
18 Bjale, bošegong bja go feta ke nno bolela le lena gannyane,
gomme bošegong bjo, ke tirelo ya phodišo. Re tla…Ga re
tleleime bjale, ge go ka direga go ba yo mongwe kgauswi yo a ka
se kwešišego seo, ga re fodiše e ka ba mang, re rapelela balwetši
feela. Ke bone masome a dikete a batho ba fodišwa, eupša ga se
ka ke ka fodiša yo motee. Ke bile le dikarabo tša thwi tša thapelo
bakeng sa go rapelela balwetši, eupša ga se nke ka fodiša e ka ba
mang. Gomme ga ke dumele seo se letše ka maatleng a motho, ke
mošomo wo o feditšwego wo Kriste a o dirilego Khalibari.
19 Phodišo ga e dule ka gare ga motho, ebile e sego le go
dingaka, dipetlele, sehlare. Ga go ngaka, sepetlele, goba sehlare
se ka kgonago go fodiša, Modimo ke Mofodiši. Dihlare di tla
thuša, ngaka a ka kgona go bea lerapo, a phekola taba, le go
fa sehlare go bolaya ditwatši, eupša Modimo o dira phodišo. O
be a ka kgona go bea letsogo la ka, eupša o be a ka se kgone
go fodiša letsogo la ka; o be a ka kgona go tomola leino, eupša e
sego go fodiša lefelo le le tšwago go lona; a ka no kara, a ntšhetša
lelanalenyane ntle, eupša a ka se kgone go fodiša lefelo le a le
ripilego, le a bona, go tšea Modimo go dira seo.
20 Gomme ga re kgahlanong le dingaka, dipetlele, goba sehlare,
re bakeng sa bona, le go ba rapelela goreModimo o tla fa tsebo ye
ntši go bahlanka ba Gagwe, eupša ge ngaka a tlile bofelong bja
tsela, gomme sehlare sa gagwe se ka se thuše molwetši botelele
e ka ba bofe, gomme o bega molwetši o swanetše go hwa, ke a
dumela molwetši yola o ne tokelo go tla go Matwetwe yo mogolo,
le go kgopela kgaogelo, gomme woo ke mohuta ke o rapelelago.
21 Bana ba Modimo, bagwera ba ka, le molwetši wa ngaka,
ke yo ke tlago go mo rapelela. Gomme ga ke e rapelele feela
nnamong, ebile ga ke fe dipataka diphodišo go dithapelo tša ka.
Ke fa dipataka go dithapelo tša batho bohle bao ba lego ka go
batheeletši bao ba rapelago ka nako ya go swana bakeng sa batho
ba ke ba rapelelago, ke mmogo re a ema.



4 LENTŠU LEO LE BOLETŠWEGO

22 E bile ge, ka morago ga Pentecost, ge ba kgobokane ka
lefelong le tee gomme bohle ka mmero o tee ba thoma go rapela
goreMoyawoMokgethwa o šikintšemoagomoo ba kgobokanego
mmogo. Le a bona? “Mmogo re a ema,” re Makentuckian,
“mmogo re a ema, go arogana re a wa.”
23 Makga a mantši kudu go tseneng ka dikopanong, go tla
dikopanong, mangwalo a tla go nna, “Thuto ya gago ke eng,
Ngwanešu Branham? O be o le Mobaptist, a o sa dumela go
tšhireletšo ya Gosafelego? A o Jesu feela? A o…?A o a kolobetša
le gatee? A o a fafatša?”
24 Ke tla bolela se: Ke ne Thuto e tee: Ye kgolo, ya motheo,
Thuto ya boebangedi ya Beibele. Ga se ka ke ka tlogela kopano
go tsebo ya ka ka kgakanego ye e itšego, ka mehla ke lekile go
tlogela kopano ka bobose bja Moya wo Mokgethwa. Ga se ka
tsoge ka leka go dira mosokologi, ga se ka tsoge ka leka go tšea
barutiwa ba yo mongwe. Selo se ke lekago go se dira ke go oketša
modiradibe go kereke e ka ba efe a nyakago go ya go yona. Ge
feela a tswetšwe gape ka Moya wa Modimo, ke ngwanešu wa ka,
gomme mosadi ke kgaetšedi wa ka. Gomme Dithuto, ke na le
dikgopolo tša ka mong, eupša ke di boloka go nnamong.
25 Gomme ka gona ge ke etla mo, goba kae kapa kae gape, e
tee…ge ke tšea mahlakore tsela e tee goba ye nngwe, e tla ba…
Ke tla be ke lahlela khuetšo yohle yeo Morena a mphilego go
kerekeleina e tee ye e itšego, kagona ga ke tšee lehlakore le e ka
ba efe ya tšona. Ke dula kamahlakoreng a tšona tšohle, le go leka
go di gogela mmogo, le go re, “Re baena. Re baena.” Gomme ke
ka lebaka leo ke sa tšeego mahlakore, goba—goba go tšea ditaba.
26 Rena bohle, rena batho ba motheo, ka go felela re dumela ka
go Dithuto tše kgolo tša boebangedi. Re a dumela gore go na le
Mophološi Yo a phološago, go na le Kriste Yo a kolobetšago ka
MoyawoMokgethwa. Re dumela go phodišo Kgethwa, re dumela
go go Tleng la bobedi, go na le dilo tše ke rerago ka tšona, ke tšeo.
A nke ka moka ga yona, go tšwa go badiša, badiši, go etapele
mehlape tsela ye a bonago go e dira, ke nna moebangedi.
27 Bjale, re lokišetša go bula Lentšu, goba, go bala Lentšu.
Yena a nnoši o kgona go bula Lentšu, gomme yoo ke Yena yoo
a bolailwego go tloga motheong wa lefase, Yo a tlilego go Yena
yoo a dutšego godimo ga terone, gomme o tšere Puku go tšwa
seatleng sa Gagwe se setona, gomme o be a ne maswanedi go
bula Puku le go tlemolla mahuto a yona. Kafao a re inamišeng
dihlogo tša rena nakwana ya thapelo, ge re bolela le Yena.
28 Ke ba bakae ba ka ratago go gopolwa bošegong bjo, gore
Modimo o tla le fa tumelo go fodišwa bošegong bjo? Phagamiša
seatla sa gago, e re, “Elelwa, Ngwanešu Branham. Modimo, ke
phagamiša diatla tša ka.” Seo se lokile.
29 Morena, Wena o Modimo go tloga mathomong, gomme ga se
nke O be le mathomo, gobane O Yena wa Gosafelego, Wena ga

se nke wa ke wa thoma, goba O ka se tsoge wa fela. Ge sebe se
ikgobokeditše sonamong ka lefaseng go fihlela dinaledi di gana
go phadima, le gore mawatle a iphetoletše ka go maganata ka
bowona, O tla be o sa le Modimo.
30 Gomme re batamela Wena bošegong bjo ka Leineng lela la
go lekanela moka la Morena Jesu, Morwa moratwa wa Gago, Yo
a tlilego gomme a tšea lefelo la rena ka go rata, gomme a ba
seloba sa dibe tša rena. Gomme bošegong bjo, re ikwela gore
re hlapišitšwe ka meetse a Lentšu gomme re hlwekišitšwe, le
bakalatšwa bakeng sa Moya wo Mokgethwa le mediro Kgethwa
ya Gagwe.
31 Gomme re a tla bošegong bjo ka dipelo tše di bulegilego
go Mo amogela, go tsebeng gore re phela mo matšatšing a go
tswalelwa ga histori ya lefase, go tsebeng gore motsotso e ka
ba ofe Jesu a ka tla. Gomme re bona lefase ka tlhakahlakanong,
ditšhaba kgahlanong le ditšhaba.Gommebjale go na le karogano
magareng ga dikereke, go na le karogano magareng ga batho le
batho ka batho, eupša ntlo ya Modimo e swanetše go kopanywa
bjalo ka e tee. “Pele mašole a Bakriste,” go boletše moreti, “ga se
ra arogana, bohle re Mmele o tee.”
32 Kafao re a rapela bošegong bjo, Tate wa Legodimong, gore
ba ba kgobokanego mo ka morero wa go fodišwa ke maatla a
Gago…Gomme re hlabanela seo, gore O tsogile go tšwa bahung
gomme o a phela bošegong bjo magareng ga rena.
33 Re thakgetše kudu gore ga re rapele motlwae wa modimo
tsoko wa bohetene yoo a dirilwego ka kota, yoo a sa kgonego go
bolela goba go kwa, eupša re rapela Jesu yo a tsogilego, Yo e lego
Morwa wa Jehofa, Yo a dirilwego sebe legatong la rena. “Gomme
O gobaditšwe ka baka la dikarogo tša rena, gomme kamegogoma
ya Gagwe re fodišitšwe.” Gomme re a rapela bošegong bjo, gore
O tla iponagatša ka Boyena, gore ga se A hwa, eupša o phela
magareng ga rena, gomme o tla fodiša balwetši le batlaišwa, le
go phološa balahlegi, le go tliša tlhohleletšo go bafokodi. Hwetša
letago go Wenamong, Morena, ka gore re neela tirelo go Wena
bjale, Leineng la Morena Jesu.
34 Tšea Lentšu le le ngwadilwego gomme o Le nweletše ka
dipelong tša rena, gomme o Le hlakanye le Oli ya Moya, gore
Le ke le tšweletše dipoelo tše kgolo. A nke motho yo mongwe le
yo mongwe yoo a swerego diatla tša bona godimo le bale ba ba
sa kgonago go swara diatla tša bona, a nke bjo e be bošego bja
tokologo ye e phethagetšego, a nke go se be le motho wa sekoka
magareng ga rena ge re tloga. Ka gore re a e kgopela, Leineng la
Jesu, le bakeng sa Gagwe. Amene.
35 Bjale, ke tla hlologela dithapelo tša lena ge ke bolela feela
ka boripana pele ga mothalo wa thapelo, re o nyaka o no ba
ge feela go kgonega. Gomme gosasa bošego, re tla tšwelapele

go rapelela balwetši bošego bjo bongwe le bjo bongwe, gomme
mohlomongwe ka ditsela tša go fapana.
36 Bjale ke tla rata go bona ge eba go ne batho e ka ba bafe fa
ga se nke ba ke ba ba ka go ye nngwe ya ditirelo tša ka moo ke
rapeletšego balwetši pele, a le ka no phagamiša diatla tša lena,
bao ba sa nkago ba ba ka go ye nngwe ya ditirelo? Go na le ba
bantši ba bakaone mo ba sego ba ke ba ba ka dikopanong.
37 Bjale (Ke a le leboga.), ga ke tleleime go ba mofodiši,
kgahlanong kudu le seo, ke a dumela gore phodišo ke yona,
phodišo yohle ke phodišo Kgethwa, ke a dumela ga go phodišo
ye nngwe eupša phodišo Kgethwa, ka gore ge go se bjalo, gona
Modimo o boletše se sengwe sa phošo ge A rile, “Ke nna Morena
Yo a fodišago malwetši a lena ohle.” Le a bona? O fodiša ohle.
38 Seo ga se tswalelemošomowa ngaka, goba go ya pele, seo se e
tliša ka gare. O no e dira komana bakeng sa phodišo ya Modimo,
a e hlatswa, goba a bea lerapo, gomme a bea komana bakeng
sa phodišo, eupša Modimo o swanetše go hlola disele; gomme go
na le Mohlodi yo Motee feela, gomme yoo ke Modimo. Bjale, ga
ke dumele gore go tla ba maatla ka diatleng tša modiredi e ka
ba mang go fodiša motho, eupša ke thomo ya Morena gore re
swanetše go bea diatla godimo ga balwetši.
39 Gomme ke a dumela gore phodišo ke mošomo wo o
feditšwego wo o feditšwego lebaka la mengwaga ye dikete tše
pedi. Ge Jesu a hwile kua Khalibari, O go phološitše go tšwa
sebeng le go fodiša bolwetši bja gago. Gomme tšhegofatšo ye
nngwe le ye nngwe, tšhegofatšo ya topollo, ke ya gago ka tumelo
ka go mošomo wo o feditšwego. Le a bona? Ke ya gago ge o ka
kgona go e dumela.
40 Bjalo ka ge yo mongwe a boletše nako ye nngwe ya go feta,
“Ga ke dumele go phodišo Kgethwa, ga ke kgathale se o se
bolelago.”
41 Ke rile, “Ka kgonthe aowa, e be e se ya fiwa basedumele, e
filwe badumedi, ‘Yo a dumelago.’” Go na le leswao potšišo. Ge o
le modumedi, phodišo Kgethwa ke ya gago; ge o se modumedi,
ga se ya gago.
42 Gomme motho yo mongwe le yo mongwe ka fa yoo a babjago
ga se a swanela go tla sefaleng se, ga ba swanela go dira selo se tee
eupša go ipolela dibe tša bona goModimo.Sebe ke “gosedumele,”
bohle re tseba seo. Gobane o a kgoga, o a nwa, o a kempola, o
dira bootswa, seo ga se sebe, tšeo ke ditholana tša gosedumele
ga gago. Le a bona? Ke ka gobane ga o dumele Jesu ke lebaka o
dirago dilo tšeo, ge o dira. Eupša ge o Mo dumela, ga o dire dilo
tšeo, ke ka gobane o modumedi. Kafao go ne sebe se tee feela
sa mathomo, gomme seo ke gosedumele. Gomme ge o dumela
Modimo, gona o ka no e amogela e ka ba kae o ka bago, Modimo
o mogohle.

43 Ke kgethile bošegong bjo bakeng sa feela sehlogo se
sennyane, se sekopana, gomme ke a tshepa gore le tla swara se
Moya wo Mokgethwa o lekago go se bolela ka go se, se hwetšwa
ka go Mokgethwa Johane tema ya 6 gomme temana ya 20:

Eupša o rile go bona, Ke Nna; se boifeng.
44 E swanetše go ba e bile motheadihlapi yo mogolo yola, wa go
tia a bitšwago Petro, yo diiri di se kae pele a kgoromeditšego
sekepe go tloga lešing go ya ka Lewatleng la Galelia, gomme
ka morago, a sepela godimo go tšwa bopele bja sekepe seo se
bego se lebile lebopong, a tšea setulo sa gagwe ka lehlakoreng
la ngwanabo, Andrea, gomme a topa lehuduo. Ka gore ka
matšatšing ao, go be go le monna ka lehlakoreng le tee gomme
yo motee ka go le lengwe, mohlomongwe monna ba tshela goba
seswai ba bego ba hudua dikepe tše nnyane, tše ba di bitšago
dikepe.
45 Gomme ge ba kgoromeleditše ntle le go goga sekepe go
dikologa ka leemong go tshela lewatle, gomme ba be ba šadiša
gabotse go bagwera bale ba Bakriste, badumedi, mo lešing.
Gomme re a rutwa mo gore go be go nyakile go ba leswiswi,
gomme ba be ba laleditšwe go ya godimo ka lehlakoreng le
lengwe.
46 Gomme ka pela ge wa mafelelo a tlogetše go šišinya, gomme
ba boetšemoragomagaeng a bona, e swanetše go ba e bile Johane
yo monnyane, bjalo ka ge a be a le moswa wa sehlopha, ka seatla
sa gagwe godimo ga sefahlego sa gagwe o boletše se sengwe boka
se: “Ga ke bone ka fao A e dirilego, gobane ke lebeletše gomme ke
bone go be go le feela tše tlhano tša dipisikiti tše nnyane tšela le
tše pedi tše nnyane, dihlapi tše nnyane. Eupša O ngwathile yeo
bjang le go fepa dikete tše tlhano? Banna ba dikete tše tlhano,
ntle le basadi le bana. Gomme ke šeditše diatla tša Gagwe, ka
gore ke be ke eme kgauswi nako le nako ge ke etla le seroto,
le go Mmona a tšea pisikiti ye nnyane le go ngwatha mo—mo
mokgobo wa yona le go e bea ka serotong, gomme a obeletša
morago gomme a ngwatha seripa se sengwe.”
47 O be a le yo moswa, o rile, “Ke no se kgone go kwešiša ka
fao go bego go le borotho bjo bontši, bo pakilwe. Oo, ge nkabe A
bile le obene gomme a e pakile, gomme—gomme a bile le korong,
le go ya pele, nkabe ke e kwešišitše, eupša ga se A ke, O fetile
ka thoko tirotšwetšopele ya, le mosepelo wa mehleng wa tlhago
wa go bjala korong, gomme a e šila, gomme a e tokeletša, le go e
sefa, le dihlabego, le letswai, le dinoko gomme a e bea ka obeneng
gomme a e ngwatha, O nno e ngwatha gomme a e neela.”
48 Ka gona yo motee ka morago, mohlomongwe e be e le
Baratolomeo, o boletše se sengwe boka se: “O a tseba O…Seo se
netefatša gore Yena keMorwawa Jehofa. Gobane re rutilwe ka go
Mangwalo a rena a Makgethwa gore borakgolokhukhu ba rena

ba phetše mengwaga ye masomenne ka borotho bjo bo hlotšwego
bjo bo tšwago go Modimo Legodimong.”
49 Gomme ge sekepe se sennyane se sepeletše pele, poledišano
e tšwetšepele ka fao A swanetšego go ba felotsoko a kgomana le
Modimo. Nnete, Modimo o be a le ka go Yena a šoma thato ya
Gagwe, Lengwalo le bolela gore Modimo o be a le ka go Kriste a
boelanya lefase go Yenamong.
50 Gomme ka gona Petro o rile, a dutše ka lehlakoreng la
ngwanabo, Andrea, o lebeletše godimo go yena, gomme o rile,
“Andrea, ge lamathomo o etla le gompotša kaMonna yomobjalo
yo o mo hweditšego, ke belaetše lentšu la gago, eupša ge ke
sepeletše godimo ka Bogoneng bja Gagwe, gomme O rile, ‘Leina
la gago ke Simone, leina la tatago ke Jona,’ seo se e rumme le nna.
51 “Ka gore re a rutwa ka Mangwalong a rena a Makgethwa
gore Moshe, yena yo re mo dumelago, o re ngwaletše gomme a
re, ‘Morena Modimo wa lena o tla tsoša Moprofeta wa go swana
le nna.’ Gomme ke tsebile gore Mesia o swanetše go ba Modimo
Moprofeta. Gomme ge ke tsebile gore O be a sa ntsebe, gomme
leo e bile lekga la mathomo A kilego a mpona, gomme efela a
mpitša ka leina la ka gomme a mpotša ka papa wa ka, ke tsebile
Yoo e be e le Yena.”
52 Gomme ka gona, yo motee a dutše e ka ba, go leba bomorago
bja sekepe ka leina la Nathaniele, a bea magetla a gagwe
kgahlanong le Filipi, ge ba be ba goga mmogo, gomme a re,
“Filipi, nka paka se sengwe boka Simone. Gobane ge ke be ke
le ntle ka tlase ga mohlare wola ke rapela ge o nkhweditše,
gomme o mpoditše kanegelo yeo Monna yo a boditšego Simone
leina la gagwe, ke nyakile ke go segile, ga se ke kgone go e
dumela. Gomme ka gona ge o boletše gore O tšwa lefelong la
fase bjalo ka Nasaretha, ka gona ke tsebile gore o swanetše go
be o tshereane, kafao ke rile, ‘A selo e ka ba sefe se sebotse se ka
tšwago Nasaretha?’

“Nka se tsoge ka lebala se o se boletšego: ‘Etla gomme o
bone.’”
53 Seo ke selo se sebotse, yeo ke karabo ye botse go e ka ba
mang: O se e swaswalatše, etla o ikhweletše wenamong, gomme
morago e hlahlobe ka Mangwalo. Mangwalo ka mehla a a rereša.
Jesu o rile, “Ke Wona a pakago ka Nna.”
54 Gomme o rile, “Ge re ile go bapa le tsela, nka se tsoge ka
lebala poledišano ya rena. Gomme ke be ke sa belaela, Filipi, le
ge ke tsebile o be o le monna wa moloki le go botega, gomme o be
o rereša, gomme ke dumetše gore o be o sa tšwa go ya le melodi
ya makaba. Eupša ge ke sepeletše ka Bogoneng bja Gagwe le go
Mo kwa a bolela, O boletše go fapana go tloga go monna e ka
ba mang nkilego ka mo kwa, ka gore O boletše boka A bile le
maatlataolo, gomme O tsebile se A bego a bolela ka sona.”

55 GommeO rile, “Ge ke sepeletše godimo, ge A retolotše mahlo
ale le go ntebelela, gomme o rile, ‘Bonang, Moisraele, yo ka go
yena go sego bomenetša!’ go nyakile go nkidibaditše.”

“Gomme ke rile, ‘Rabi, O ntsebile neng?’”

“O rile, ‘Pele Filipi a go bitša, ge o be o le ka tlase gamohlare,
Ke go bone.’”
56 O rile, “Seo se e rumme go nna gatee go ya go ile. Ke
tsebile Yoo e be e le Mesia, Yoo e be e le Modimo Moprofeta yo
Moshe a rilego o be a tla tsoga. Ga ke kgathale se ba bangwe
ba se naganago, seo se e rumme go nna. Ke e dumetše gobane
Mangwalo a Makgethwa a rutile. Gomme, Filipi, ke ka baka
leo ke welego ka sefahlego sa ka gomme ka re, ‘Rabi, Wena o
Morwa wa Modimo; Wena o Kgoši ya Israele.’ Gobane ke tsebile
Mangwalo a boletše gore leo e be e tla ba leswao leo le tla laetšago
gore O be a le Yena yo Moshe a boletšego ka yena.”
57 Nako yeo Andrea o swanetše go be a emišitše go hudua feela
nakwana, gomme a rile, “Baena, a dipelo tša rena ga se tša swa
ka gare ga rena ge re Mmone, go se fete motho a lapile tseleng
ya Gagwe, gomme A dutše fase sedibeng, gomme O be a lapile
kudu ga se A kgone go ya tlase ka Samaria le rena letšatši lela,
ge re ile go Mo hweletša dijo tsoko? Gomme ka fao re boletšego
mo tseleng ka fao re Mo ratilego!
58 “Gomme pele ebile ba ka re fa dijo, mo go tla mosadi
go theoga mokgotha a goelela, ‘Etlang, bonang Monna Yo a
mpoditšego dilo tše ke di dirilego! A Yo ga se yena Mesia? A Yola
ga se Yena? Ka gore O rile go nna ge ke be ke le ntle kua go ga
pakete ya meetse, ke nno ya sedibeng boka ka mehla ke dira,
gomme ke kwele yomongwe a nkgopela seno, gomme ke lebeletše
godimo gomme ke bone Mojuda wa mengwaga ya magareng,
gomme O rile go nna, “Mosadi, Ntlišetše seno.”

“‘Gomme ke rile go Yena, “Ga se setlwaedi go lena Bajuda
go kgopela Basamaria se sebjalo.”

“‘Gomme O rile, “Ge nkabe o tsebile Yo o bego o bolela le
yena, o be o tla Nkgopela seno, Ke be ke tla go fa meetse ao o sa
tlego mo go a ga.”
59 “‘Gomme re ile go bolela ka dikerekemaina tša go fapana
le mafelo a go rapela. Gomme O mpoditše gore Modimo o be a
le Moya, gomme bao ba Mo rapelago, ba swanetše go rapela ka
Moya le ka Therešo.’
60 “‘Gona, nka se tsoge ka lebala,’ a ka no ba a boletše se: ‘ge A
retolletše mahlo ale a go phuleletša kgahlanong le nna, gomme
O rile, “Mosadi, eya o tšee mogatšago gomme le tle mo.”

“‘Gomme ke rile go Yena, “ga ke ne mogatša e ka ba ofe.”
Gomme lena banna le tseba ka fao ke phetšego.

“‘Gomme O rile, “Aowa, ga o ne mogatša, gobane o bile le
bagatša ba bahlano, gomme yo o phelago le yena bjale ga se wa
gago.”’
61 “Gomme nnete, o tla bolela se sengwe boka se: ‘ke maketše,
ga re ne se sebjalo ka dikerekeng tša rena lehono. Gomme ke
retologile ka pela go Mo lebelela, gomme ke rile, “Mohlomphegi,
ke a bona gore OMoprofeta. Re a tsebaMesia o tla baMoprofeta,
gobane ge A etla, O tla re botša dilo tše bjalo.”

“‘Gomme a ke Mantšu ao A a boletšego: “Ke nna Yena yoo a
bolelago le wena.”
62 “‘Bjale, bakgomana ba toropokgolo, lena ba mangwalo le
dirutegi, e tšeele godimo ga gagomong, a Moshe ga se a bolela
gore Morena Modimo, ka matšatšing a a mafelelo, o tla tsoša
Moprofeta wa go swana le yena? A Yo ga se Yena? A le ga se
leswao la yena Mesia? Yo ke Yena!’”
63 Oo, ka fao ba swanetšego go be ba tlemolotše mahuduo
dinakwana di se kae le go hlalala, go tseba gore leo e bile letšatši
le legolo. Ba kopanetše le Yena letšatši lela. Oo, ka mehla ke
letšatši le legolo ge o kopanela le Jesu. Ka mehla go na le se
sengwe se šetšego pelong ya gago seo o ka se tsogego wa swana,
o ka se tsoge wa lebala tšona diiri tša kopanelo.
64 Go swanetše go ba go nyakile go ba leswiswi ka go felela ge go
be go na le mokotla wa tšhelete wo o šikinyegago ka kamoreng ya
sekepe, gommemoisa wa go lebega sebefedi o emeletše, gomme o
rile, “Motsotso feela, bakgomana.” Nnete, re a tseba moisa yola
ke mang, ka mehla yo mongwe go roba kopanelo: Judase.
65 Gomme o rile, “Ke tlwaelane le borabi ba bantši ba bakaone,
ke tseba baprista ba bantši ba bakaone ka nageng ya gaborena,
gomme ga go le e teewa bona, ga go seminari e ka tsogego ya šupa
ye A kilego a fifatša mabati a tšona, gomme ga re ne rekoto. Le
wena, gape, o be o eme o le gona ge o kwele rabi a bolela gore
‘Moisa yo ke Beletsebubu.’
66 “Nnete, re a tseba, re swanetše go tšea ditleleimi tša Gagwe,
O tleleimile gore Tate wa Gagwe e be e le Modimo, eupša ga go
bohlatse bja seo, gobane ka mehla, bana ba ba tswetšwego ka
ntle ga lenyalo, ka mehla ba na le dilo tša tiragalomatlabi tše
di diregago go bona. Gomme re ka forwa, bakgomana, gobane
Monna yo a ka ba mmolelelamahlatse, goba A ka kgona go ba
moya wo mongwe wo mobe wo o dirago dilo tše, gomme re ka
kgona go forwa.”
67 E ka ba ka nako yeo, phefo ya thoma go foka, maphotho a
thoma go rotogela godimo ga sekepe: mohlanka wa Sathane o
bile le sefala, gomme ka mehla go na le bothata ge a hwetša
sefala sela. Maphoto a tsena ka pefelo, diphefo di fokile thata
kudu le thata kudu. Ga go pelaelo Sathane yenamong a getsotše
ka mahlo a gagwe a mokgaditswane, a re, “Ke tla ba tšhoša ba

thatafale gomme morago ke ba nweletša, Ke ba tlošitše go Yena
bjale.”
68 Gomme diphefo di bile kgahlanong kudu go fihla sekepe
sohle se be se kgangwa ke meetse, gomme se tletše meetse seripa,
gomme mahuduo a be a robega, gomme maphoto a magolo
a mašweu, ge a tsogetše godimo a nno phepheula sekepe se
sennyane go tloga tsela e tee go ya go ye nngwe, dikholofelo
tšohle di be di ile. Gomme ge dikholofelo tšohle di ile, ka morago
ga ge ba gateletšwe go tloga go lephoto le tee go ya go le
lengwe…
69 Gomme mohlomongwe, go na le batho ba dutše fa bošegong
bjo ka seemong sela sa go swana. Mohlomongwe o hlologetše go
hwetša Modimo, gomme o swietšwe go tloga kerekeng e tee go
ya go ye nngwe, go tloga go kerekeleina e tee—go tloga go e tee
go ya go ye nngwe, o tšea lengwalo la gago go tloga kerekeng go
ya kerekeng, go tloga go Methodist, go ya go Baptist, go ya go
Presbyterian, go ya go Lutheran, go ya go Pentecostal, go ya go
Manazarene, feela lephoto ka morago ga lephoto.
70 Goba mohlomongwe o swietšwe go tloga ofising ya ngaka go
ya go ye nngwe. Maphoto a go befelwa a bolwetši a go swietše
go ya go ngaka, gomme o tla go lebelela godimo le go re, “Ga
se gona nkago go se dira.” Gomme lephoto le lengwe le tla go
romela kliniking, feela go kwa matwetwe a re, “Taba ya gago e
gatetšepele, ga se gona se ka go direlwa.”
71 Eupša ge dikholofelo tšohle di ile, ba diregile go lemoga, ba
bone yoMongwe a etla, a sepela godimo gameetse. Yeo ke tsela ye
A e dirago, thwi ka nakwana ya mafelelo, iri ya leswiswiswiswi,
Jesu o tla mmogo. Gomme A tla a sepela godimo ga meetse.
72 Bjale, kotsi ya lefelotiragalo le ke gore batho ntle le
kholofelo, ba rometšwe Kholofelo, gomme ba E boifile ge E
fihla kua. Go no swana le lehono, kholofelo e nnoši ba bilego
le yona e be e le kgaogelo ya Kriste, sekepe sa bona se be se
nwelela, mahuduo a bona a be a ile, gomme ba be ba le ka go
kgaogelo ya diabolo lewatleng, gomme ledimo le ba tšubutla,
gomme Kholofelo e nnoši ba bego ba ka kgona go ba le yona e
be e etla go bona, gomme ba be ba E boifa. Ba boifa gore E be
e le moya, mohuta tsoko, bjalo ka ge re tla e bolela ka leleme la
mokgotheng, sepoko, a tla a sepela godimo ga meetse, gomme ba
goeleditše ka poifo.
73 Eupša fao go tlile Segalontšu go tšwa fale, Segalontšu sela sa
go lekanela moka se se tšeago go le homotša, se rile, “Se boifeng;
ke Nna; ebang ba tlhohleletšo ye botse.”
74 Yoo ke Yena wa go swana yoo a tlago go rena bošegong bjo.
Segalontšu sela ge re le bofelong bja bohlale bja rena, ge re le
bofelong bja leeto la rena go tloga kerekeng go ya kerekeng, go
tliša lengwalo la rena go tšwa kerekeng go ya goMethodist, go ya
go Baptist, go ya go Presbyterian, go ya go Pentecostal, le go ya

go Nnyennyane. Theetšang, tšona dikereke tšohle ke tše kaone,
eupša yeo e sa ntše e se karabo. Ge o ile go tloga ofising ya ngaka
go ya ofising ya ngaka, go ya kliniking, seo se lokile, eupša yeo go
le bjalo ga se karabo ya gago, ba go ganne. Karabo e ka moagong
bošegong bjo: Moya woMokgethwawaModimo. O se O boife. Ga
O dire mahlanya, O tšea mahlanya gomme wa dira bakgethwa go
tšwa go wona. O se O boife, Ke Kholofelo e nnoši yeo o nago le
yona.
75 O ka no ba o ba kwele ba goelela gomme ba re, “Bjoo ke
bohlanya ntle kua ka Chautauqua, o se ye kgauswi le bjona.”
76 Le se ke la e dumela. Le puruputša Mangwalo, ka gore Ke
Wona a pakago ka Kriste. Bapetša lentšu le Lentšu, le moya
le Moya, ka gore Moya wo Mokgethwa o kgona feela go tliša
pele mediro ya Moya wo Mokgethwa. Jesu o rile, “Ge Ke sa dire
mediro ya Tate wa Ka, le se Ntumele, eupša ge Ke dira mediro ya
Tate wa Ka, gona dumelang mediro. Ge le sa kgone go Ntumela,
dumelang mediro,” O boletše.
77 Ba naganne O be a ile, diabolo o naganne O be a ile, gobane
O rile O ile a swanela go ya go khutša lebakana le lennyane; O be
a lapile, gomme O ile a swanela go ya go khutša le go rapela.
78 Ke kgona go eleletša ba bangwe ba bona ba rile, “Re be re
se ra swanela go tloga ntle le Yena.” Gomme yeo ke pholisi ye
botse. Ka mehla o tla tsena bothateng ge o thoma felotsoko ntle
le Yena, gobane diabolo o tseleng ya gago.
79 Kafao O—O tlile. Gobaneng? O be a se a ya go rapela goba go
khutša.
80 Bareri le batho ba bantši ba leka go re botša lehono, e sego
bareri bohle, e sego batho bohle, eupša ba bantši ba leka go re
botša, ba bantši kudu, gore ga A sa tshwenyega gape, O ile go
khutša, gomme lefase le nno tlogelwa godimo go kereke go dira
se ba se ratago.
81 Eupša O be a se a dira seo, O be a nametše thaba ya
godimodimo ka Palestina, gomme o be a ba šeditše nako yohle.
Ga se A hwa, O a phela, O nametše godimo kudu, godingwana
o yago, bontši o kgonago go bona, gomme O ile tsela yohle go
terone ya Tate le go dula fase ka seatleng se setona, O šeditše.
82 Ge sekepe se sennyane, O rile, se be se le ntle bogareng bja
lewatle, gomme maphotho a be a le kgahlanong, O be a dutše
godimo kua a se šeditše.
83 Ga se A dula thabeng bošegong bjo, eupša O dutše ka
Letagong, “Leihlo la Gagwe le godimo ga phorogohlo,” gomme
ke a tseba O re šeditše. O tseba ka fao maphotho a lego
kgahlanong le wena, O tseba se ngaka a se boletšego, gomme O
tshwenyega ka wena, O a go rata, gomme O tla tla mo iring ya
mafelelo. Eupša le se Mmoife ge A etla, Mo amogeleng.

84 Ge mafelelong ba tlošitše letšhogo go bona, gomme A tsena
ka sekepeng, fao go bile khutšo ya ka pela. Gomme, oo, a khutšo
ya ka pela e lego go pelo ye e tshwentšwego yeo e ilego go tloga
lefelong go ya lefelong go leka go hwetša se sengwe, gomme ge
ba eme lebaka la metsotso e se mekae, gomme ba dumelela Moya
wo Mokgethwa go tla ka pelong ya bona, a khutšo ya potlako O
e tlišago.
85 Mpilobilo wohle wa kereke ye, le kereke yela gabotse, le
phuthego ye, yela, ohle o rarolotšwe, gomme o a tsebaMolopolodi
wa gago o a phela gobane O phela ka go wena.
86 Ge monna a ile ofising ya ngaka le mosadi le lesea le
lennyane, gomme ngaka a dirile se sengwe le se sengwe seo se
letšego ka maatleng a gagwe, le se boife Moya wo Mokgethwa le
tshepišo ya Gagwe, gobane O le šeditše.
87 O boletše ka Mangwalong mo, A ka se re tlogele goba go re
šia: “Bonang, Ke na le lena ka mehla, ebile go fihla bofelong bja
lefase.” Lengwalo le bolela gore Jesu Kriste o a swana maabane,
lehono, le go ya go ile. Jesu wa go swana yo a nametšego godimo
ga thaba go šetša sekepe sela se tletše batho, o nametše mafego
a Letago go šetša phuthego ye bošegong bjo le tiro ya gago go
Moya wa Gagwe le Lentšu la Gagwe.
88 Pele A tloga, O rile, “Lebakana le lennyane gomme lefase le
ka se Mpone gape, efela, lena le tla Mpona,” modumedi, “gobane
Ke tla ba le lena, ebile ka go lena go fihla bofelong bja lebaka.”
89 Kriste, wa go swana maabane, lehono, le go ya go ile, Kriste
wa go swana Yo a tshwenyegago, Kriste wa go swana Yo a go
šeditšego, yena Kriste Yo a dirago mehlolo ye e swanago o tliša
dipoelo tše di swanago. A ga se A bolela ka goMokgethwa Johane
14:12, “Yo a dumelago go Nna, mediro ye Ke e dirago, o tla e dira
le yena”? Kriste, wa go swana maabane, lehono, le go ya go ile.
90 Yena ga se a hwa, eupša O a phela. Gomme ge A le magareng
ga rena bošegong bjo, O tla tliša dipoelo tša go swana tšeo A di
dirilego ge A be a le fa mo lefaseng, gore re ke re tlogele moago
wo bošegong bjo re bolele selo sa go swana seo ba se boletšego,
bona ba ba tšwago Emause ka tsogong yela ya pele. O dirile se
sengwe feela boka A se dirile pele A bapolwa, ba tsebile gore O
be a le Jesu.
91 Gomme bošegong bjo, ge A phela, gomme ga se A hwa eupša
O magareng ga rena, O tla dira dilo tša go swana A di dirilego
pele ga papolo ya Gagwe, ka gore O a swana maabane, lehono,
le go ya go ile. Se boifeng, se boifeng selo tsoko se sebe, ke
go ya ka Mangwalo; se boifeng, ga se sepoko; se boifeng, ga se
babolelelamahlatse; le se boife, ga se bohlanya, “Ke Nna,” go
bolela Moya woMokgethwa. Ke Moya waModimo o efa bohlatse
gore Jesu o a phela gomme o ka Kerekeng ya Gagwe. A le dumela
se? Gona a re rapeleng, ge re Mo tshepa.



14 LENTŠU LEO LE BOLETŠWEGO

92 O Morena, Yo a tlišitšego Jesu gape go tšwa bahung, gomme
aMo neetšego gomoloko womongwe le womongwe go theoga go
kgabola mabaka, gomme bošegong bjo, re ka meriting ya go Tla
gaGagwe lekga la bobedi, ka letagong.Gomme gemoriti o thoma
go tla kgauswi, phosithifi yohle ye e dirago moriti, selo, se ba
pepeneneng kudu nako yohle. Re ka se kgone go lebelela morago
go bodiredi bja mogwera wa rena yo mogolo Martin Luther,
le ngwanešu, gomme re ka se kgone go lebelela morago go wa
rena Ngwanešu John Wesley, goba Moody, goba Sankey, goba
Finney, goba Calvin, goba Knox, ba bonagaditše Ebangedi ya
Gago ka matšatšing a bona. Gomme Ebangedi yela ya go swana
e bonagatšwa bošegong bjo ka tsela ye maatla kudu, gobane
Morena o tla ka pela. Selo se swanetše go hlakana ka moriting
gomme ba ba Batee: bodiredi le Kriste.
93 Gomme Tate Modimo, a nke phuthego ye e se boife, eupša
a nke ba dumele gore O tsogile go tšwa bahung, le gore O mo
go thuša motho ka motho, ka fao mohlanka wa Gago, Morena,
ka thomo ya Morongwa le mpho ye Kgethwa a ka kgonago
go bonagatša feela ge O tla bonagatša. Eupša a nke e dirwe
bošegong bjo, Morena, gore batho ba ke ba tsebe gomme ba se
boife, bao ba lego ka tlalelong, “Se boifeng; Ke Nna.”
94 Jesu yola wa go swana Yo a diretšego, o tshepišitše gore ka
matšatšing a gore wona maswao ao A a dirilego a tla dirwa
gape, go fa leswao go Bantle bjalo ka ge le dirilwe nako yela
go Basamaria le Bajuda, ka gore e be e le bona ba nnoši ba
lebeletšegoMesia, gommeO iponagaditše ka Bowena kamokgwa
woo.
95 Bjale, O Modimo mohlokamagomo, ga O hlomphe motho, e
ka ba eng O e dirago, O dira go phethagala nako le nako, gomme
O e dirile go phethagala. Ke ka mokgwa wo O kgethilego batho
ba Gago ka letšatšing la mafelelo, bakeng sa bona ba ba bego
ba Go lebeletše, Mojuda le Mosamaria. Gomme bjale, Morena,
kgetha batho ba Gago bošegong bjo ka go Bantle, gomme a nke
MoyawoMokgethwawaGago o sepele le go diragatša le go šoma
mediro yaKriste. Ka gore re a e kgopela, Leineng la Jesu. Amene.
96 Jesu o rile, “Se boifeng; Ke Nna,” gomme bošegong bjo,
Nna ke Moya wo Mokgethwa; woo ke Moya wo Mokgethwa wa
Modimowo o tlilego fase ka gare, go phela ka Kerekeng. Modimo
pele o phetše ka go Pilara ya Mollo, morago O dirilwe nama
ka tswalo ya kgarebe gomme o dutše ka go Kriste, morago mo
go tlogeng ga Kriste O hlwekišitše Kereke yeo e tswetšwego ka
thobalano, gore A ke a hlwekiše batho ba le go phela ka go
bona, Bogona bja Gagwe, Moya wo Mokgethwa, go tšwetšapele
mošomo. Gomme bošegong bjo Moya wo Mokgethwa o fa o a
fetša, o a tlema, o fetša mošomo, o tswalela Puku, ka gore leina
la mafelelo le tla tsena ka go yona letšatši le lengwe, gomme A
ka se tsoge a oketša la tlaleletšo.

97 Ge o se, leina la gago le se godimo ga Puku ya Kwana ya
Bophelo bošegong bjo, mogwera wa ka wa go ratega, wa go
nyatšega, hle kgopela Modimo go bea leina la gago fao bjale ge
re rapelela balwetši.
98 Bjale, ke a dumela…Ke dikarata tše kae tša thapelo, Gene,
a di dirilego, goba, mang…? Billy? A o gona? A o di file? Tee go
fihla go lekgolo. Go lokile. Ba fa dikarata tša thapelo tše lekgolo.
Bjale, swara karata ya gago, ge o se wa bitšwa bošegong bjo, o
tla bitšwa, o tla ba, wa tla thwi godimo mo sefaleng. Re ka se
kgone…Bošegong bjo, ke nyaka go—ke nyaka go dira selo se tee,
gosasa bošego, ke nyaka go fetola le go dira se sengwe, gomme
bošego bja go latela se sengwe. Lena bohle le badile puku ya ka
ka dilo tša go fapana tšeo Moya wo Mokgethwa…
99 Go ne moprofeta o tee, ga se dimpho tša seprofeto…dimpho
tša moprofeta, eupša go na le dimpho tša phodišo; e ka bontšing,
ye nngwe ke botee.
100 Bjale, re ka se kgone go tliša bohle gatee, kafao…Ke
tshepišitše gore—gore ke tla le ntšha ka pela ka mo nka kgonago,
kafao a re nong go thoma go nomoro tee, gomme re kitime—re di
kitimiše go kgabola. Ke mang a nago karata ya thapelo nomoro
tee, a o ka phagamiša seatla sa gago, yo mongwe? Letere ke eng?
[Ngwanešu o re, “A.”—Mor.] A. A, nomoro tee. Yo mongwe mo yo
a nago le karata ya thapelo, A, nomoro tee, ge o ka kgona go ema
ka maoto a gago. O na le yona, mohlomphegi? Go lokile, a o ka
tla thwi godimo fa.
101 Ga re ye go kgona go emiša bontši kudu, ke a bona. A ke
sekgoba sohle o nago naso, se no ba thwi ka kua? Go lokile, thwi
go kgabola morago, go lokile.
102 Ge monna yo a dira tsela ya gagwe go tšwa, ke mang a nago
karata ya thapelo nomoro pedi, a o ka iša seatla sa gago godimo?
Nomoro pedi. Ba no ba e ka ba kae. Mohumagadi godimodimo
fa. Go lokile, mohumagadi, a o ka tšea lefelo la gago thwi fa. [Ga
go selo go theipi—Mor.]
103 Gomme re basetsebane seng sa rena, ke a nagana. Ga re
tsebane seng, Modimo o a re tseba.
104 Bjale, monna yo a emego fa hleng le nna ke mosetsebje wa go
felela go nna, bokgole bjo ke tsebago, Modimo o a tseba. Ga se
ka ke ka mmona ka bophelong bja ka; ge ke dirile, ga ke e tsebe.
Gomme o nno hlatsela gore re be re le basetsebane seng sa rena.
105 Ke ba bakae ka mothalong wa thapelo bjale, goba yo
mongwe le yo mongwe wa lena o a tseba gore ga ke le tsebe,
phagamišetšang diatla tša lena godimo. Gohle go bapa le
mothalo wa thapelo. Go lokile. Ke ba bakae ntle fale ka go
batheeletši ba tsebago gore ga ke le tsebe, gore le a babja?
Phagamišetšang diatla tša lena godimo. Go lokile. Le a bona?
Feela gore le bone gore Ke Morena Jesu.

106 Bjale, ge A ka dira…Ge monna yo a babja, ge a hloka, e ka
ba eng a lego, ga ke tsebe, ga ke tsebe se a lego fa ka sona, eupša
ge Moya wo Mokgethwa o ka utolla go monna yo ka morago ga
Molaetša wo, gona lena bohle le tla dumela gore Yena ke Mesia
wa go swana.

107 Bjale, A ka se tsoge a šoma ka nna go fihla A šoma ka yena.
Le a bona? Ke tumelo ya gagwe; go tšea tumelo ya gago ntle kua.
Ke duma ge nka kgona go bolela le yo mongwe le yo mongwe
wa lena, nka se kgone. Ke tumelo ya gago ye e Mo kgwathago,
gomme ka gona O no ntšea, gomme ga ke tsebe se ke se bolelago.
O…Ke tseba se ke se bolelago, ga ke re seo, ke ra gore ga ke
na le kwešišo ya se ke yago go se bolela, ke no bolela se A se
bolelago, gomme šeo yona, o na le yona. Le a bona? Ke go ineela
go Moya wo Mokgethwa. Ge go ineela go Moya wo Mokgethwa
go tla bonagatša Jesu fa bjalo ka Mesia, a A ka se Mmonagatše
bjalo ka Mofodiši le tšohle A lego?

108 Bjale, Morena, ke tirelo ya Gago, gomme ba ke batho ba
Gago, gomme ke nna mohlanka wa Gago. Bjale, a nke batho ba
bone, ba bao ba babjago kudu le go hloka, gore ba ke ba tsebe
gore OMorwa waModimo. Gomme ga se O hwe, eupša O a phela
bošegong bjo go bonagatša maswao a go swana le matete ao O
a tshepišitšego. Dipuku ka pela di tla tswalelwa, mabati a tla
tswalelwa, gomme kahlolo e tla batamela. Re e bona e lekeletše
ka mafegong lehono, Morena, re a tseba gore e kgauswi. Kafao
a nke fale, ka go batheeletši bošegong bjo, Tate, mohlomongwe
motho yo motee yo a sego a phološwa, a nke Bogona bja Morena
Jesu bo tliše motho yola go kgodišego gore ba tla amogela Moya
wo Mokgethwa bošegong bjo. Re kgopela se bakeng sa letago la
Modimo.

109 Gomme bjale, Morena, a nke Moya wo Mokgethwa o re fe
dilo tše tšeo re di kgopelago, gore batho ba ke ba tsebe gore O
Modimo, gomme o phela go ya go ile. Leineng la Jesu, Amene.

110 Bjale, šetšang ka tsela ye kgauswi ka kgonthe, gomme le beng
ka thapelong. Eupša bjale e ka ba eng e bolelwago, le dira feela
se O se bolelago, ga ke kgathale o ka seemong sefe, o golofetše
gakaakang, bjang…ke eng…Ge O bolela le wena, bjale šetša,
O ka no utolla se sengwe, bjale šetšang seo, O no utolla, eupša
ka gona ge o O kwa o re, “O RIALO MORENA,” o taboge, o dire
e ka ba eng O go botšago go se dira, o—o ya thwi feela ka pela
ka mo o kgonago. Ke ba bakae ba fodišitšwego ka tsela yeo ka
dikopanong tša rena? A re boneng diatla tša lena di eya godimo
gore ba kgone go hlatsela. Le a bona? Bontši. E šetšeng.

111 Le a bona, selo se tee ke tumelo ya motho, gomme O utolla
se e lego bothata, gona nka rapelela motho yoo, eupša ge O bitša
batheeletši bale ka ORIALOMORENA, O šetšeng le go dira feela
tlwa se O se bolelago. Ge O re, “Inamiša hlogo ya gago,” inamiša

hlogo ya gago. Ke, e ka ba engO rego dira, o a e dira bjale, gobane
O ba Moya wo Mokgethwa.
112 Bjale, le ka lemoga, lena Bakriste, moo ke emego. Lentšu la
Modimo šele le le rutago selo se go ba therešo, ke therešo, Kriste
wa go swana maabane, lehono, le go ya go ile.
113 Bjale, ge A ka netefatša gore O fa, le gore A ka e netefatša
ka motho yo motee yo, e swanetše go dira yo mongwe le yo
mongwe wa lena go lemoga gore le ka Bogoneng bja Jesu Kriste,
le go amogela phodišo ya lena. A yeo ga se—a yeo ga se therešo?
Phagamiša seatla sa gago ge e le therešo. Ke therešo. Le a bona?
Ke therešo.
114 Bjale, monna le nna re basetsebane, eupša Modimo o tseba
bobedi bja rena. Ga ke na le kgopolo, mohlomphegi, se o lego
mo ka sona, eupša Modimo o a tseba. Eupša ge ka mokgwa
wo mongwe nka ineela nnamong go Moya wo Mokgethwa wa
Gagwe, gomme O tla utolla go wena boka A dirile go Simone
Petro, goba go Nathaniele, goba go mosadi mo sedibeng, goba go
mosadi ka madi, ka tsela e ka ba efe, o a bona, go no swana le
ge A dirile nako yela…? O a bona? O rile O be a se Mofodiši,
O rile, “Morwa ga a kgone go dira selo ka go Yenamong, eupša
se A bonago Tate a se dira.” Le a bona? “Ga Ke dire selo ka
go Nnamong,” O rile, “eupša Ke dira feela bjalo ka ge Tate a
Mpontšha, se Ke se bonago.” E sego go kwa, o a bona; e be e le
pono.
115 Gomme ge A ka mpotša se bothata bja gago e lego, goba se
sengwe ka wena seo o tsebago gore ga ke se tsebe, ge e le e ka ba
eng, ga ke e tsebe, eupša ge A ka e utolla, a o tla Mo amogela le
go e dumela? A nke Morena a e fe go wena, ngwanešu. Ka gore
bobedi re batho, bobedi re swanetše go kopana le Modimo, re
swanetše go ema ka Bogoneng bja Gagwe letšatši le lengwe.
116 Bothata bja monna, se a se lebeletšego, o hloka go mo
rapediša, ke letšhogo le legolo. Yeo ke nnete. Gomme gape o na
le mohuta tsoko wa go gohlola, ke go gohlola ga asma, go mo
tshwenya kudu bošego. Yeo ke nnete, a ga se yona? Ge yeo e le
nnete, phagamišetša seatla sa gago godimo.
117 A le dumela seo? Monna ke hlatse. A le a dumela gore yoo e
be e le Kriste yo a dirilego seo? Kriste o dumeletše Moya wola go
dira seo…
118 O re, “O ka no ba o be o thanka ka seo.”

Aowa, ke be ke sa dire. A re boeleng go monna gape.
119 Ga ke gopole se e bego e le sona, eupša ke a dumela e be e
le letšhogo. Ya, yeo ke nnete, o be a tšhogile bophelo bjohle bja
gagwe. Eupša o hlagišitše go gohlola, ee, ke go gohlola ga asma,
o phagamela godimo le go gohlola thata. Gomme ka gona go na
le se sengwe ka letsogo la gagwe, goba ke, aowa, ke kgatelelo

ya fase ya madi, o tlaišega ka kgatelelo ya fase ya madi. Yeo ke
therešo tlwa. Seo ke O RIALO MORENA.

120 Ke go botša se sengwe gape, le ga se legae la gago, ga o tšwe
mo. Ebile ga o tšwe nageng ye, o tšwa Kentucky. O a dumela
Modimo a ka mpotša ke wena mang, go swana le ge A tsebile
Simone Petro? Ka gona, Mna. Martin, o ka kgona go boela gae
gomme wa dirwa go fola. Modimo a go šegofatše.

121 A o dumela ka pelo ya gago yohle? Gona e no phagamišetša
diatla tša gago godimo gomme o Mo rapele, gomme o re,
“Morena, ke a dumela, pelo ya ka yohle, ke a dumela, Morena.”

122 Thuša batho bošegong bjo, Morena, go kwešiša. Gomme a
nke motho yo mongwe le yo mongwe a fodišwe. A nke Moya wo
Mokgethwa wo mogolo o thome go hlapiša motho yo mongwe
le yo mongwe a babjago feela bjale ka go bobotse bja Gagwe le
kgaogelo ya Gagwe. Ka Leina la Jesu, ke a e kgopela. Amene.

123 Bjale phafogang, ebang thapelong. Ge Moya wo Mokgethwa
o utolla, e dire wenamong. Se A se dirago mo, O se dira ntle kua,
gape. Ke ba bakae ba lena ba babjago ntle fale, le re, gomme ga
le ne karata ya thapelo? Phagamišetšang diatla tša lena godimo.
Rapelang gona feela motsotso.

124 Mohumagadi šo o dutše thwi mo pele ga ka, o hlogontsho, o
rwele digalase, o apere roko ye serolwana, o tlaišega ka go opša
ke hlogo. Yeo ke nnete. Ge yeo e le nnete, emelela, phagamišetša
seatla sa gago, mohumagadi, emelela ka maoto a gago. O be o
rapela gore Modimo o tla go bitša. O fodišitšwe bjale go opa ga
hlogo ga gago, eya gae gomme o fole. Jesu Kriste…

125 Bjale, mpotšeng se a se kgwathilego. O kgwathile Moprista
yoMogolo. O dijarata tšemasomepedi go tloga go nna, eupša o ka
go phihlelelo ya Moprista yo Mogolo, O tsogile go tšwa bahung,
gomme O mo. Bjale, lena ntle kua le se nago dikarata tša lena,
dirang sa go swana.

126 O a dumela, kgaetšedi? O a dumela gore Modimo a ka
nkutollela…? Ge se e ka ba se sengwe, go no swana le mosadi
mo sedibeng, A ka kgona go bolela se bothata bja gago e lego,
go swana le ge A kgonne go bolela se bothata bja gagwe bo
bego bo le sona. Gabotse, ga o mo bakeng sa gagomong, o mo
bakeng sa yo mongwe gape. Motho yola ka kgonthe o a babja, ba
ka sepetlele. Ke mosadi, lekgarebe, ke ngwetši ya gago. O ne se
sengwe sa phošo ka marapo a gagwe, se sengwe se phatlalala go
kgabolamarapo a gagwe. Yeo ke nnete. Ka gona ke bonamoisa yo
moswa, yo monnyane, yo e lego setlogolomorwa, boka bolwetši
bja Dipshio, goba se sengwe, o a mo rapediša, seo ke O RIALO
MORENA. Sepela o dumela, gomme o tla ba le se o se kgopetšego.

Eba le tumelo go Modimo.

127 Go lokile. Yo mohumagadi? A o a dumela, kgaetšedi wa ka,
ka pelo ya gago yohle? Ge Modimo a ka nkutollela seo bothata
bja gago e lego, gona o tla e amogela?
128 A e ka bamang fa a tsebagomohumagadi? Gabotse, kgonthe.
Go lokile, o tseba bothata bja gagwe gona. O a dumela bjale. Nka
se kgone go fodiša, gobane ga se nna mofodiši, eupša ke mpho.
Le a bona, nka se kgone…[Ga go selo go theipi—Mor.]
129 Modimo o šetše a dirile, O šetše a fodišitše. Ge Jesu a ka be
a eme fa bošegong bjo, gomme o be o tla re, “Morena, ke nyaka
O mphodiše,” O be a tla re, “Ke šetše ke e dirile. Ge Ke ehwa
Khalibari, Ke lefile poreisi bakeng sa phodišo ya gago. Ke go
lokolla go tšwa go bolwetši bja gago—bja gago ge Ke be ke ehwa
kua Khalibari.” O be a tla swanelwa ke go bolela seo, gobane seo
ke se A se dirilego, O dirile seo gatee ya ba moka.
130 Eupša O kgonne go itira ka Boyena go tsebja gore O be a le
Mesia, gomme seo ke se A lekago go se dira bjale ka go dira batho
ba tsebe gore se, se re se dumelago go ba Moya wo Mokgethwa
ke Moya wo Mokgethwa, Moya wa Kriste ka go rena o dira…
131 Gemoya wa—wa sehlopha sa dinokwane o be o le ka go rena,
re be re tla dira mošomo wa sehlopha sa dinokwane; ge moya
wa—wa moopedi o be o le ka go rena, re be re tla opela; ge Moya
wa Kriste o le ka go rena, re tla dira mediro ya Kriste.
132 Bothata bja gago ke letšhogo le bothata bja mogolo, seo ke
O RIALO MORENA. Yeo ke therešo. Gomme o na le se sengwe
gape pelong ya gago, gomme o nyaka ke rapelele yo mongwe. O
nyaka ke tšee sakatuku seo gomme ke se romele? Ge Modimo a
ka mpotša ke mang le se e lego sona: Ke morwedi wa gago, o
golofetše, gomme o sa tšo ba le lesea. Gore o ntseba go ba wa
gago, goba, moprofeta wa Morena: Tšea sakatuku seo gomme o
se bee godimo ga gagwe, o se belaele, o ka ba le se o se kgopelago.
Sepela dumela. Modimo a go šegofatše, kgaetšedi. Modimo a be
le wena…?…
133 A re nong go Mo tumiša, re phagamišetšeng diatla tša rena
godimo, gomme re re, “Re a Go leboga, Morena Jesu.” Re reta
Wena, Morena. O re loketše, Morena. O fa, gomme O nyaka re Go
rapela. Gomme re ka se kgone go e swara botelele bjo bo itšego,
Morena, O no ba go loka kudu go dira go tsebja go rena gore O
a phela. Gomme ka go iri ye kgolo ye ge dikholofelo tšohle di
ile, efela, O Kholofelo ya rena. Ga re Go boife, Morena, re rapela
Wena, re a Go rata. Etla ka go sekgamathi sa rena se sennyane
bošegong bjo gomme re fe tumelo, re fe phodišo, re fe Moya wa
Gago, gomme o re kgotsofatše ka karolo yela ya gosafelego. E fe,
Morena. Re rapela Wena. Leineng la Jesu. Amene.
134 E no Mo dumelela a tle ka go sekgamathi sa gago se
sennyane seo se bego se phaphamatšwa go dikologa ke dipelaelo
le matshwenyego. O se boife, o se boife go O amogela, e no O
amogela.

135 Ntshwarele. O a dumela, a o a dira, ka pelo ya gago yohle?
O a dumela gore Modimo a ka mpontšha se bothata bja gago
e lego? Selo se tee o nyakago se rapelelwa ke mahlo a gago,
eupša ka nnete, o rwele digalase, le wena. Eupša mahlo ke a a
go tshwenyago. Eupša sese se sengwe seo se sa bonalego: O ne
bothata bja mokokotlo. O dumela Modimo…? Ge Modimo a ka
mpotša se se hlotšego bjoo, a se tla oketša tumelo ya gago? Owele.
Yeo ke nnete. Bjale sepela, o fodišitšwe, Jesu Kriste o go dira o
fole. E no dumela ka pelo ya gago yohle.

Eba le tumelo go Modimo.
136 Go bjang, mohlomphegi? Ga ke go tsebe, gomme
mohlomongwe ga o ntsebe. Yeo ke nnete. Eupša Modimo o
a re tseba bobedi. O nagana Modimo a ka nkutollela seo o lego
fa bakeng sa sona, mohlomphegi? Ge A kgonne go bolela…
go bona Filipi a etla le go re, goba, Nathaniele, a re, “Bonang
Moisraele, yo ka go yena go sego bomenetša!”

Gomme o rile, “Wena o…Rabi, O ntsebile bjang?”
O rile, “Pele Filipi a go bitša, ge o be o le ka tlase ga mohlare,

Ke go bone.”
137 Morena Jesu yola wa go swana, Moya wa Gagwe…Bjale,
mmele wa Gagwe, o ka seatleng se setona sa Modimo, a dutše
godimo fale bjalo ka Moprista yo Mogolo, eupša O rometše
moragoMoyawoMokgethwawaGagwe goMo emela. Gomme, le
a bona, ge Jesu a batamela kgauswi…Boka moriti wa seatla sa
ka, le bona ka fao o lego go fifala? Eupša, šetšang ka fao o tlago go
kganya ge o etla kgauswi ka kgonthe. Le a bona, ga se letšatši la
Martin Luther, John Wesley, goba tlase go kgabola lebaka, eupša
le ke ka go lebaka la go Tla.
138 Feela pele tshenyo e ratha Sodoma le Gomora, yeo setšhaba
se se lego sekai sa yona, Monna o tlile fase, e bego ka nnete e
le Modimo nameng. Gomme go be go le Barongwa ba bararo, ba
babedi ba bona ba ile pele tlase ka Sodoma go rerela Bakgethiwa,
goba, go feela Mokriste wa mehleng, boka Billy Graham wa
sebjalebjale goba go ya pele, e sego go dira mehlolo, eupša go
no rera. Eupša go bile le yo Yena a šetšego morago le Abraham le
sehlopha sa gagwe, e bego e le Bakgethiwa. Šetšang seMorongwa
yola a se dirilego.
139 Theetšang, šetšang, feela pele Mollo o ewa, O lebeletše
Abraham gomme O rile, “Sarah o kae, mogatšago?” Mosetsebje,
O tsebile bjang o be a nyetše? O tsebile bjang leina lamogatšagwe
e be e le Sarah? O be a le Mosetsebje.
140 Gomme Abraham o rile, “O ka tenteng ka morago ga Gago.”
Gomme Beibele e boletše gore Sarah o be a le ka tenteng ka
morago ga Morongwa.
141 Gomme O rile, “Abraham, Ke ya go go etela go ya ka
nako ya bophelo.” Gomme Sarah, ka gare ga tente, ka gare

ga gagwemong, o segile. Gomme Morongwa, ka mokokotlo wa
Gagwe o furaletše, o rile, “Gobaneng Sarah a segile?”

Sarah o kitimetše ntle, gomme a re, “Ga se ka sega.”

O rile, “Ee o dirile.”
142 Le bona bohlatse yeo? Bohlatse go Kereke gore bofelo bo be
bo batametše. Jesu o rile, “Bjalo ka ge go bile ka matšatšing
a Sodoma le Gomora, go tla ba bjalo ka go tleng ga Morwa
wa motho.” Selo sela sa go swana se tla bowa, le Se lebeletše
bošegong bjo, e sego nna, Yena, le Se šeditše. Le ka se kgone
go Se bona, eupša le Se bona se šoma magareng ga batho; Se
šoma le wena, go swana le ge Se šoma le nna. Nka se kgone go
bolela selo ntle le ge A ka se bolela, gomme A ka se kgone go dira
selo ka wena go fihla o se dumela, kafao ke wena yoo. Morena a
šegofatše.
143 O na le bothata ka leihlo la gago, seo ke se o nyakago se
rapelelwa. O na le bothata bja lelalegolo gape, diphaele. Yeo ke
therešo. Ge yeo e le nnete, phagamišetša seatla sa gago godimo.
Yeo ke nnete. Ga o tšwe fa, o tšwa Springfield, Ohio. O modiredi,
moreri wa Ebangedi. Moruti Hillford, boela gae, dumela, o na le
kgopelo ya gago, O tla e fa go wena ge o dumela. Modimo a go
šegofatše bjale, ngwanešu.

O a dumela Morena Jesu ke kgonthe?
144 O a dumelaModimo o tla go fodiša bothata bjoo bja mogodu?
Gabotse, eya o je, gomme o no fola…?…
145 Go bjang? Ga ke go tsebe, Modimo o a dira. Lesea la gago?
Ke le lebotse ka maatla, lesea le lennyane, eupša ntle le thušo ya
Modimo, le swanetše go hwa, le na le bothata bja pelo. Yeo ke
nnete. Gomme go na le selo se segolwane go feta seo se hlokwago
ka lapeng la gago, seo ke o hloka go baMokriste. Ga oMokriste, o
modiradibe. Yeo ke tumelo ye botse go modiradibe go tliša lesea
la gago, gobane ke lerato lamme leo le tla le biletšago ntle. A o tla
amogela Jesu bjalo ka Mophološi wa gago? A O bile Mophološi
wa gago? Bjale o ipolela dibe tša gago le go tshepiša, ge A ka
dumelela lesea la gago go phela, o tla godišetša lesea lela ka
legaeng la Bokriste bakeng sa letago la Modimo.
146 O Morena Modimo, Elohim, Jehofa Modimo yo mogolo,
fodiša ngwana yo, fodiša batswadi, lebalela dibe tša bona,
gomme a nke lesea le le phele go tlhompho le letago la Modimo.
Mohlomongwe se se dirilwe go tliša lapa le go Wena, Morena.
Bjale ka gore ba tlile, ke rapelela kgaogelo bakeng sa lesea.
Leineng la Jesu Kriste. Amene.
147 Modimo a go šegofatše, kgaetšedi. Tšea lefelo la gago.
Wena o…A o bone ke go tšere bjalo ka kgaetšedi, Moya wo
Mokgethwa o dirile? O a bona? O kgaetšedi bjale. Go lokile,
tseleng ya gago, gomme Modimo a be le wena.

148 Modiredi yo mongwe o a mmona, o mo kolobetša ka tumelo
ya Bokriste bjale. Go lokile.

“Ge o ka kgona go dumela!”
149 O a dumela bothata bja pelo bo tla go tlogela gommewa fola?
E no tšwelapele o sepela, gomme o re, “Tumišo e be go Modimo.”
150 O na le pelo ya go tšhoga wenamong. O a dumela gore
Modimo o tla go dira o fole? E no ya pele o tumiša Modimo, o
leboga Modimo le go dumela.
151 Nna, yo mongwe! O a dumela gore O tla go dira o fole, le
wena? Go lokile.
152 Nakwana feela. Se sengwe se diregile ka go batheeletši.
Mohumagadi a dutšego thwi tlase fa go leba koteng, hlogo ye
pududu, a aperego roko ye bolou, o ne bothata bja disaenase. O
a dumela Morena o tla go fodiša, kgaetšedi? A o a e dumela?
153 Mohumagadi ka morago ga gagwe a aperego roko ye tala,
mohlomongwe o tla amogela tšhegofatšo. O na le kgatelelo ya
godimo ya madi. Thwi mo, kgaetšedi, o dutšego thwi mo, o
lebeletše thwi go nna. Wena, o lebeletšego go dikologa. Ee.
Emelela gomme o e dumele. Go lokile. Agenkeke. Bjale eya gae
gomme o fole.

A o dumela Modimo?
154 Eba le tumelo. O na le bothata ka mogodu wa gago. A nke
ke go bontšhe se sengwe, a nke ke be le seatla sa gago. Bjale,
o motho, feela bjalo ka ge ke le. O bona ka fao seatla sa ka se
lebegago? Bjale bea seatla sa ka godimo ga sa gago, bjale se
šetše se kokomoga. O bona ka fao se fetogago bohubedu le go
kokomoga? Tloša seatla sa gago, bjale lebelela ka fao se yago.
Bjale tšea seatla se sengwe se, bea seatla sela godimo ga lona, ga
go phapano. Ga se lebelele ka tsela yeo, a se a dira? Bjale, bea
seatla se godimo, se šetše se thoma go kokomoga, lebelela tšona
dilo tše nnyane tše tšhweu di kitima godimo ga sona. O a bona?
Bjoo ke bothata bja gago bja mogodu, o na le alesa.
155 Bjale, o a dumela? A o tla…? A go tla go hlohleletša ge nka
kgopela Modimo…? Gomme o lebelela seatla sa ka go bona ge
eba e a direga. Etla mo motsotso. Bjale šetša seatla sa ka. Bjale o
a e bona. Bjale, Billy o kae? Etla mo, Billy. Tšea seatla sa gago se
sengwe. Ke tseba se e lego phošo ka wena, eupša ke nyaka seatla
sa gago—sa gago se sengwe. Bea seatla se godimo: ga go selo. O
no ba motho bontši bjalo ka ge o le. Bea seatla se godimo: ga go
selo. Bea seatla se godimo: ga go selo. Bea seatla se godimo: go
na le se sengwe fao. O a bona? Yeo ke mpho ya mathomo ye ke e
filwego, le a bona, go dira go tsebja go batho.

Bjale, etla mo, šetša seatla.

A re inamišeng dihlogo tša rena.

156 Morena Jesu, bjalo ka ge mosadi a lebeletše seatla sa ka, ga
re kgopele mehlolo, eupša re a tseba gore O Modimo, gomme o
šeditše seatla sa ka, a nke go tle go phethega, Morena, gore ge ke
sa rapela, gore O tla bonagatša phodišo go mosadi ge O e tloša
go yena.
157 Sathane, Leineng la Jesu Kriste, tlogela mosadi, etšwa go
yena!
158 Bjale, pele ke bula mahlo a ka, ga se ka ke ka šuthiša seatla
sa ka, eupša seatla sa tlogela go roromela. Se eme, a ga se sa ke?
Bjale, o be moahlodi, fao. Bjale, bolela, a e ile? [Kgaetšedi o re,
“Ee, e ile.”—Mor.] Bjale šetšang, bea seatla se godimo bjale. Šeo
yona. Bjale bea seatla se godimo. Go no swana tlwa. Bothata bja
gago bja mogodu bo fedile, o fodišitšwe. Eya gae gomme o fole.
159 Bjale, o be o leka go lebelela ka gare go seo. Ga ke tsebe selo
ka yona, Moya o ntlogela bjale motsotso, bakeng sa karolo yela
ya tlhatho. Le badile puku ya ka, a le dirile? Go lokile. Le tseba
ka fao A rilego mpho ya mathomo e tla ba go dira go tsebja go
batho ka go tšea seatla sa bona, morago go tla direga gore ba
tla tseba sona sephiri sa pelo ya bona, gomme ba tla dumela seo,
’gobane ba tla swanela go, ’gobane O a ba botša.
160 Bjale mphe seatla sa gago, ga ke ye go kgopela tlhatho, ke
ya go no bea seatla sa gago. Bjale lebelela fa. Bjale bea seatla sa
gago godimo. Ebile ga ke tsebe se e lego phošo ka wena, eupša
Modimo o a dira. Bjale lebelela mo, lebelela seatla sa ka. O se
bona se kokomoga? O bona dilo tše nnyane tše tšhweu di taboga
godimo ga sona fale? Bjale šetša, ke ya go tloša seatla sa ka. Bjale
bea seatla sa gago se sengwe godimo, ga di gona bjale. Le a bona?
Ga di gona bjale. Bjale bea seatla sela godimo.
161 Gobane O mpoditše seatla sa gago se setona, yeo ke keno
ya gago ya tumelo gore ke go boditše therešo, ke seatla sa ka
sa nngele, kgauswi le pelo ya ka go Modimo. Le a bona? Ke ka
baka leo e tšwetšego ntle. Le a e bona? Bjale, o nyaka ke bolele
se bothata bja gago e lego? Ga ke tsebe, eupša nakwana feela.
Ke no iketla gomme ga ke nagane. Le a bona? Ge o…Ge ke
nagana nnamong, gona ke phošo, ke no se nagane, ke no leta.
Ke bothata bja sesadi, bothata bja sehumagadi, ge seo e le nnete,
phagamišetša seatla sela godimo. Le a bona? Le a bona, yeo ke
tlhatho ka tsela ye nngwe. Le a bona? Phodišo e ka go dimpho.
162 Ke ba bakae ba kilego ba bona seo se direga? Seo…Le dirile
ka dikopanong tše dingwe, ke na le nnete. Le a bona? Bjale, o be
moahlodi.
163 Etla mo motsotso feela, gore e go hlohleletše. Bjale šetša, ke
tla bea seatla sa ka thwi fa, kafao o a bona ga se maemong ka
tsela ye ke swarago seatla. O a bona? Go no swana, a ga se yona?
Bjale tloša seatla sa gago. O a bona? E ile. Bjale se lebelele. Bjale
tšea seatla se sengwe gomme o se bee feela tlwa ka tsela ye se
bego se le. Ga go selo. Yeo ke tshepišo ya Gagwe.

164 Šeo e a tla, e šetše. O a e bona? Bjale letsogo lela le ikwela
feela boka le hwile bogatšu. O a bona? Ke eng? Ke bolwetši.
Gomme gonabjale ke tlotšo ya Moya wo Mokgethwa. Ke ka
lebaka leo ga ke tsoge ka leka go šomiša dikgopolo tša ka mong.
A nke A e bolele, O tseba se e lego. Ke mpho. Ke itliša nnamong
thwi morago ka gare gape, go e bontšha gape, go e bontšha
nameng, e a šoma.
165 Keka lebaka leo badiredi, lena baena ba go direla le swanetše
go bea diatla tša lena godimo ga balwetši. Yeo ke…O tloditšwe,
gomme o swanetše go bea diatla tša gago godimo ga balwetši.
Seo se tiišetša Beibele go e lokiša. Le a bona? O swanetše go bea
diatla godimo ga balwetši.
166 A re boneng ge eba ba…Lebelelang fa. A le kgona go bona
diatla tša ka ka batheeletšing? Bjale šetšang fa. Tšea seatla
se sengwe sa mohumagadi. Bjale šetšang, bea se godimo, bjale
šetšang. Fale. Bjale lebelelang, le kgona go e bona fale, a ga
le kgone? Go kokomoga, go fetoga bohubedu, meroromelo ye
mennyane, go no ikwela boka se sengwe se eya, “Fše!” Feela ka
mokgwa woo.
167 Le a bona, gona gomme ke…Seo ga se re e ka ba eng. Ke
no iketla nnamong, ga ke nagane ka yona, gona Sengwe se no
bolela, se bolela se e lego sona. Ga se nke sa šitwa. Ke therešo.
168 Ka gona O boditše…Ke ba bakae ba kilego ba bala puku
ya ka, kanegelo ya bophelo bja ka? Bjale, a ga se A bolela seo?
Gomme bontši bja lena le a elelwa, seo e bile selo se nnoši
ke bilego le sona botelele…Eupša O mpoditše moragorago,
mengwaga pele, ge A mpoditše bošegong bjola, o rile, “Ka gona
go tla direga o hlokofale, o tla botša batho tšona diphiri tša pelo
ya bona.” O rile, “Bjalo ka ge Moshe a filwe dimpho tše pedi, e
tee go fetolela lepara go sephente, ye nngwe go fodiša seatla sa
gagwe sa lephera, o filwe dimpho tše pedi.” Le a bona? Gomme
šeo yona.
169 Bjale a nke ke be le seatla sa gago, feela gore…Re bile le
yena fa. Ke nyaka o šetše. Ga ke re nka kgona go e dira e tloge,
ga ke tsebe. Eupša ge re ka dumela, ge re ka dumela ka pelo ya
rena yohle, e tla tloga. Bjale šetša, o se ke wa tswalela mahlo a
gagwe, e no šetša seatla.
170 Morena Jesu, e sego bakeng sa pontšho, eupša gore batho ba
ke ba tsebe gore ba se boife, le go tseba gore Mantšu a Gago a
phethagetše, gore thomo yaGago, “Maswao a a tla latela bona ba
ba dumelago: Ge ba bea diatla tša bona godimo ga balwetši…”
Ba bantši ba maketše, “Go ka kgonega bjang go ba gore go bea
diatla godimo ga balwetši go tla ba le e ka ba eng go dira le
yona?” Eupša ke thomo. Mohlanka yo a tloditšwego wa Modimo
a ka no se kgone go hlatha moya nako le nako, goba bolwetši,
eupša o sa tloditšwe go e dira feela go swana ge Leina la Gago le
bitšwa, seo se dira bolwetši bo tloge.

171 Mosadi o šeditše seatla sa ka, Tate, gomme ke a rapela gore
O tla e dira e bonagale ka mahlong a gagwe. Gomme o tseba gore
seatla sa ka, se swerego go homola ka mo nka kgonago…Bjale
a nke Leina la Jesu Kriste le godišwe.
172 A nke maatla a diabolo ao a swerego kgaetšedi wa ka…
Go ngwadilwe ka Mangwalong, “Leineng la Ka ba tla lelekela
bodiabolo ntle.” Ka thomo yaMoya woMokgethwa, e diretšwego
nna ke Morongwa: Sathane, tlogela mosadi Leineng la Jesu
Kriste!
173 Bjale e ile, ga se nke ka e lebelela, eupša e ile. A yeo
ke nnete? A yeo ke nnete, mohlomphegi? [Ngwanešu o re,
“Nepagalo.”—Mor.] Lebelelang, mang kapa mang, lebelelang
batheeletši. Se sengwe se diregile, le a tseba se dirile. Bjale eya
pele tseleng ya gago o hlalala le go thaba, o foditšwe.
174 Gomme ge o ka dumela atheraithisi ye o bilego le yona e go
tlogetše, le yona, ge o be o eme fao, kafao, amene, eba tseleng ya
gago.
175 Gomme bothata bja mokokotlo o bilego le bjona, o a dumela
bo fodišitšwe? E no ya pele tseleng ya gago gomme o hlalale,
gomme o re, “Ke a Go leboga, Morena Jesu.”
176 Sepela o je, letšhogo, bothata bja mogodu bo go tlogetše,
kafao eya gomme o hlalale gomme o re, “Ke a Go leboga.”
177 Mokokotlo wa gago o fodišitšwe, gomme Modimo o go dira o
fole. Sepela o hlalala, o re, “Ke a Go leboga, morategi Modimo.”
178 O bile le bothata bja mokokotlo le wena, le go tšhoga, le go
nyama, le bothata bjo bonnyane, bja sehumagadi, bja sesadi. Eya
pele tseleng ya gago gomme o hlalale, o fodile, Jesu Kriste o go
dira o fole.

A o a dumela?
179 Mothepana yo monnyane a dutšego thwi fale ka bothata bja
leswafo, a o a dumela gore Modimo o tla go fodiša, mohumagadi,
a lebeletšego thwi go nna?
180 Monna thwi ka morago ga gagwe o na le bothata bja leoto. O
a dumela Modimo o tla go fodiša maoto a gago, mohlomphegi?
181 Phagamišetša seatla sa gago godimo, mothepana yo
monnyane, ge o nyaka go amogela phodišo ya gago. Go lokile.
182 Monna thwi ka morago ga gagwe a dutšego fale ka kgatelelo
ya godimo ya madi, a o a dumela gore Modimo o tla go fodiša,
mohlomphegi? Phagamišetša seatla sa gago godimo. Amene.
183 Ke ba bakae ka fa ba dumelago gore Modimo o tla ba fodiša?
A le a dumela gore Moya wo Mokgethwa o fa? A le a O boifa? Ge
le sa O boife, emelelang ka maoto a lena gomme le O amogele.
Leineng la Jesu Kriste, phagamišetša diatla tša gago godimo
gomme o Mo tumiše. Ge…O se lewe ke hlong ka Yena.

184 Morena Modimo, Mohlodi wa Magodimo le lefase, romela
Moya wo Mokgethwa wa Gago ka motsotso wo.
185 Ke laela diabolo le maatla ohle a bolwetši go tloga go
phuthego ye, ba tlogele Leineng la Jesu Kriste! Etšwa, Sathane!
186 Motho yo mongwe le yo mongwe a babjago…Go na le
mohumagadi godimo ga maoto a gagwe go tloga go leako. Se
sengwe le se sengwe seo ke se bonago ka go ditulo tša bagolofadi,
goba e ka ba kae gape se godimo ga maoto a bona ba tumiša
Modimo. Phagamela godimo gomme o tumiše Modimo gomme o
dirwe go fola.
187 Ngaka Sullivan. 

